LES TEXTES

L’eau va viste en s’escoulant, 7.
Plus viste le traict volant,

Et plus viste encore passe

Le vent qui les nues chasse.

Mais de la joye mondaine

La course est si tressoudaine,

Qu’elle passe encor devant

L’eau & le traict & le vent.

Tu me seras tesmoin, O inconstante France, 8.
Qu’au monde n’y a rien qu’une vaine inconstance.

Car ta paix est ta guerre, & ta guerre est ta paix.

Ton plaisir te desplait, & ton soulas t’ennuye.

Tu crois qu’en te tuant tu sauveras ta vie,

Flottant sur P'incertain de contraires effects.

Il n’y a chose en toy qui ferme se maintienne.

Et n’as rien de constant, que I'inconstance tienne.

Mondain, si tu le sgais, di moy quel est le monde? 9.
S’il est bon, pourquoy donc tant de mal y abonde?

S’il est mauvais, pourquoy le vas tu tant cerchant?

S’il est doux, comment donc a il tant d’amertume?

S’il est amer, comment te va il allechant?

S’il est amy, pourquoi a il ceste coustume,

De tuer ’homme vain sous ses pieds abatu?

Et ¢’il est ennemi, pourquoy t’y fies tu?

Le beau du monde s’efface, 10.

Soudain comme un vent qui passe :
Soudain comme on void la fleur
Sans sa premiere couleur :
Soudain comme une onde fuit,
Devant l'autre qui la suit.

Qu’est ce doncques de ce monde?
Un vent, une fleur, une onde.

La glace est luisante & belle. 11,

Le monde est plaisant & beau.
De la glace on tombe en I'eau.
Du monde en mort eternelle.
Tous deux a la fin s’en vont.
Mais la glace en eau se fond.
Le monde & ce qui est sien,
S’esvanouit tout en rien.

Quand on arrestera la course coustumiere 12.

Du grand courrier des cieux qui porte la lumiere.
Quand on arrestera ’an qui roule tousjours

Sur un char attelé de mois, d’heures, de jours :
Quand on arrestera 'armee vagabonde

Qui va courant la nuict par le vuide des cieux,
Descochant contre nous les longs traits de ses yeux,
Lors on arrestera 'inconstance du Monde.

Orfevre taille moy une boule bien ronde

Creuse et pleine de vent I'image de ce monde.

Et qu'une grand’beauté la vienne revestir

Autant que ton burin peut tromper & mentir,

En y representant des fruicts de toute guise.

Et puis tout a 'entour escri ceste devise

Ainsi roule tousjours ce Monde decevant,

Qui n’a fruicts qu’en peinture, et fondez sur le vent.

Jamais n’avoir & tousjours desirer,
Sont les effects de qui aime le Monde
Plus en honneur & richesses abonde,

Et plus encor on 'y void aspirer.

11 ne jouit de cela qui est sien,

Il veut Pautruy, il 'estime il I'adore.
Quand il a tout c’est alors qu’il n’a rien :
Car ayant tout, tout il desire encore.

Quand le mondain travaille et tracasse sans cesse
Pour tirer, pour avoir, pour entasser tousjours
Plaisir dessus plaisir, richesse sus richesse,

Pour combler le souhait de ses plus vains discours :
Tant plus il est chargé, moins il sent son fardeau,
Et cerchant son repos au travail qui le mine,

Porte, apporte tousjours monceau dessus monceau :
En somme que fait il? il bastit sa ruine.

Au langage des cieux une fois j'entendi

Qu’au sage le Monde est comme nuict a 'aurore,
Comme au Soleil rosee, et ombre en plain midi,

Car vertu qui son coeur allume, eschauffe, enflamme,
Est aurore, soleil, & plain midi encore.

L’ignorance est la nuict, les plaisirs sont rosee.
L’ombre, c’est vanité qui suit tousjours nostre ame,
Jusqu’a-ce que vertu I'ait du tout embrassee.

Le monde est un jardin, ses plaisirs sont ses fleurs,
De belles y en a, & y en a plusieurs.

Le lis espanouy sa blancheur y presente,

Loeillet y flaire bon, le thim veut qu’on le sente,
Et la fleur du soulci y est fort avancee,

La violette y croist, & la pensee aussi.

Mais la mort est I'hiver, qui rend soudain transi
Lis, oeillet, thim, soulci, violette & pensee.

L’estranger estonné regarde & se pourmeine

Par les antiquitez de la gloire romaine.

Il void les arcs rompus & les marbres luisans
Mutilez massacrez par la fureur des ans.

Il void pendante en 'air une moussue pierre,

Qui arme ses costez des longs bras du lierre.

Et qui est-ce, dit-il, qui-cy bas bas se fonde :

Puis que le temps vainqueur triomphe de ce Monde?



13.

14.

15.

16.

17.

18.

Antiquité, pourquoy as tu donné 20.

Le nom de biens aux richesses mondaines?
Puisqu’il n’y a que maux, ennuis & peines
Pour ’homme vain qui y est adonné

Mais toy mondain, pourquoy abuses tu

De ce qui est instrument de vertu?

Les biens sont mal a qui des biens abusent.
Les biens sont bien aux bons qui bien en usent.

Le Babylonien a rengé sous ses loix 21.

L’une des plus grands parts du Monde que tu vois.

Le Perse I’a vaincu, luy mesme par apres

Rengea son col hautain sous la bride des Grecs.

Puis Rome a commandé  la machine ronde :

Et Rome ne s’est peu a la fin endurer.

Qui es tu maintenant, qui 0ses esperer,

(Les monarques tombez) demeurer ferme au Monde?

C’est un arbre que le Monde, 22,

Dont la racine profonde
Jusques aux enfers attaint.

De verd le fueillage est paint.
La fleur est plaisante & belle.
Le fruit suit de pres la fleur.
La fleur qu’il porte on I'appelle
Liesse et le fruict douleur.

Plutost on pourra faire 23.

Le jour qui luit,

N’avoir plus pour contraire
L’obscure nuict,

Et marier le feu

Avecque l'onde,

Que de conjoindre Dieu
Avec le Monde.

Je vi un jour le Monde combattant 24.

Contre Vertu, sa plus grande ennemie.

Il la menace, & elle le desfie.

Il entre au camp, & et elle I'y attend.

Il marche, il vient, il s’aproche, il luy tire.

Mais tous ses coups ne peuvent avoir lieu.
Car tous les traits du Monde sont de cire,
Et le bouclier de Vertu est de feu.

Celuy qui pense pouvoir ’ 25,

Au Monde repos avoir,

Et assied son esperance

Dessus un tel changement

Que pense un tel homme? il pense
Estre assis bien seurement

Dessus une boule ronde,

Flottant au milieu de 'onde.

O Qui pourra avoir ce bien d’apprendre 26.

A ne savoir le plaisir vicieux,

Qui ’'homme prend, quand ’homme le veut prendre,
Trompant son 4me & aveuglant ses yeux.

O qui pourra bien sgavoir, & bien dire

Qu’en ce plaisir n’y a rien que martyre :

Qui pourra, di-je, avoir ce bien?

Celuy qui est au Monde et non le Monded en luy.

Quel monstre voy-je 13, qui tant de testes porte,
Tant d’oreilles, tant d’yeux, de differente sorte,
Dont I’habit par devant est semé de verdure,

Et par derriere n’a qu’une noirceur obscure,

Dont les pieds vont glissant sur une boule ronde,
Roulant avec le temps, qui 'emporte en courant,
Et la mort court apres les fleches luy tirant?

Je je voy, je Pay veu. Qu’estoit ce donc? le Monde.

Arreste, atten, & Mondain, ou cours tu?
Escoute, enten la voix de la Vertu.

Las! il passe outre : il court apres le Monde,
Il va courant, fuyant, ainsi que 'onde

D’un gros torrent, que 'orage des cieux
Fondu en bas a rendu orgueilleux.

Ma remonstrance est un roc, qu’il rencontre,
Passant dessus, murmurant a ’encontre.

Toy qui plonges ton coeur au profond de ce Monde,
Scais tu ce que tu es? le sapin temeraire

Qui saute sur le dos de la furieuse onde,

Eslancé par les coups d’un tourbillon contraire.
Raison, ton gouvernail, est piega cheut au fond.

Tu erres vagabond ou le vent variable

De tes plaisirs emporte, & qui enfin te rompt
Contre le roc cruel d’'une mort miserable.

Quand le jour fils du soleil
Nous descouvre a son resveil
La montagne couloree
D’une lumiere doree :

Je remets en ma pensee,

Le beau jour d’Eternité,
Quand la nuict sera passee,
Et ce monde aura esté.

Jay veu, j’ay veu que le Monde est un songe
Lorsque la voix de Dieu m’a resveillé :

Car il n’y a au Monde que mensonge :

Loeil y est clos, & I'esprit travaillé.

Tout y est nuict, '’homme y est hors de ’homme,
Se repaissant de vaine opinion,

& ne sentant sa propre passion

Ne voudroist pas qu’on lui rompist son somme.

Ou est la mort? au Monde. & le Monde? en la mort.
11 est la mort luy mesme, &n’y a rien au Monde

Qui face tant mourir le Monde, que le Monde,

Qui engendre, nourrit, & fait vivre sa mort.

Mais si 'amour de Dieu ostoit le Monde au Monde,
Faisant mourir du Monde & I'amour & la mort :
Lors heureux nous verrions triompher de la mort

Le Monde non mondain et la mort morte au Monde.

Cest folie et vanité

D’estre en ce Monde arresté.
Le plaisir de ceste vie

N’est qu’ennuy & fascherie.
O Dieu, seul sage & constant
Fay moy, pour vivre content,
Recevoir de ta largesse,

Ma fermeté & sagesse.

Le rocher orgueilleux

Sent tomber sur sa teste

La plus rude tempeste.

Le foudre perilleux

Aux gros arbres s’attache.
Ainsi Dieu de ses mains
Des plus hauts lieux arrache
Les superbes humains.

Que sont les conseils humains,
Que sont les ocuvres des mains,
Qu’est I'excellence des hommes,
Qu’est tout I'estat od nous sommes
Si Christ en est separé?

Ce n’est qu’un cachot paré

De vents, d’ombres, de fumees,
Du feu de mort allumees.

Mon ame, ol sont les grands discours
De ces hautains fils de la terre?

Ou sont les magnifiques cours

Des Rois qui au ciel ont fait guerre?
Je cuide voir, en y pensant

Une fumee s’amassant

Au feu d’un bois sec, que I'halaine
Du vent escarte par la plaine.

Pauvre ver, travaille, tracasse,

Sans te lasser,

Pour amasser

Les honneurs, ou d’or quelque masse.
Mais la mort qui ta force ronge,

En t’abattant

Tout a 'instant,

Prouvera que tu n’es qu’un songe.

As tu mis en oubliance,
Homme, ta brutale enfance?
Riant, oses tu chanter

Les erreurs de ta jeunesse?
En courant vers la vieillesse,
Voudrois tu bien plaisanter?
Pleure donc, puisque ta vie
Est 2 tous maux asservie.

Japperceus un enfant, qui d’un tuyau de paille,
Trempé dans le savon avecques cau meslé,

Des ampoulles souffloit encontre une muraille,
Dont P'oeil de maint passant estoit esmerveillé.

Riches elles sembloient, fermes, de forme ronde.

Mais les voyant crever en leur lustre plus beau,
Voire soudainement, voi-la, di-je, un tableau
De la fresle splendeur & vanité du Monde.

LES TEXTES

10.

11.

Quand je li, quand je contemple
L’estat de cest heureux temple
Que Christ en terre a planté,
Courant par le Monde, enté
Sur l'ordure & la malice :

Je devien triste & joyeux :
Jembrasse & chasse le vice :

Je quitte & cherche les cieux.

Le Monde est outrageux, & si est bien servi.
Cest un tyran cruel, & si est bien suyvi.

C’est un infame monstre & tandis se contente.
1l gist au lict de mort, & de vivre se vante.

Il n’est rien que malheur, & si est trop aimé.
C'est dueil, honte & dommage, & si est estimé.
1l cerche son repos en se faisant la guerre.

1l abhorre les cieux, & perit en la terre.

Le Monde est une gallere,
Equippee de misere,

Cinglant en mer de douleurs :
Ses forgats ce sont ses pleurs :
Son pilote, coeur rebelle :

Ses vents, furieux desirs :

Ses routes, tristes plaisirs :
Son havre, mort eternelle.

Qu’est ce du cours & de I'arrest du Monde?
C’est un chemin raboteux, ennuyeux :

Un cocher fol, desloyal, dangereux,

Trainant son coche en la boue profonde.
C’est un logis fumeux, salle, puant :

Un hoste avare, infame, remuant :

Un lict pierreux : un fascheux : & vain songe :
Un resveiller d’orgueil et de mensonge.

Des monarques la grandeur,
De tant de nobles la race,

De tant de preux la splendeur,
Des bons esprits le grand heur
Le temps & la mort efface.
Narrestons doncques les yeux,
A ceste lueur qui passe,

Ains les eslevons aux cieux.

Mais que feroy-je plus au Monde
Qui en Monde de maux abonde?
Adieu Monde, adieu tes debats,
Tes cris, tes assauts, tes combats :
Verité, la retraite sonne.
L’Eternel tire 2 soy mon coeur
(Par foy de ta force vainqueur)
Et de sa gloire me couronne.



14,

16.

17.

18.

19.

J’entendi une voix au soir de ma vieillesse :
Vanité (crioit-elle) O poete mondain,

Ta vaine activeté merite mon desdain

Le Monde d’aujourd’hui te louange sans cesse,
Mais tes vers sont le vent de 'ephemere mouche
Qui ne vole qu’un jour en cerchant son chemin.
La rousee du soir mortellement la touche,

Cubli t’arrachera au Monde de demain.

Quelle est ceste beauté que je voy tant extreme,

Qui avec ses cheveux, & sa voix & ses yeux,

D’un lien & d’un charme, & d’un traict amoureux,
Et s’enchaine & s’enchante, & s’aveugle soy mesme?
C’est le Monde, changé en courtisanne infame,

Qui se va desguisant de mille fards le corps.

Mais c’est une beauté seulement du dehors,

Qui ne peut effacer les laideurs de son ame.

Le peché & la mort & le Monde & la chair
Conspirerent un jour contre 'ame immortelle.

Le traistre corps desja les laissoit approcher.

Si la foy n’eust esté, pour lors en sentinelle,

Qui du peché, du Monde, & de la chair I’effort.
Surmonta par sa croix, de quoy I’ame enhardie

Fit si bien qu’en plain champ elle vint mettre 2 mort
La mort qui s’attendoit de luy oster la vie.

Morte est la mort, & non le Monde,
Qui au Monde, donne la loy,
N’ayant plus crainte que la foy,
Quelque autre querelle luy fonde :
Dautant qu’au ciel la foy demeure,
Hors du Monde ne pouvant voir
Que dans son siege on vienne assoir
Toute inconstance & tout perjure.

Pourquoy mets tu ton esperance,
Monde, en la mondaine inconstance?
Veu que du Monde les delices

Ne sont qu’une grand’mer de vices :
Ne sont qu’un miserable sort :

Qu’un vain espoir & qu’un pur songe :
Et qu’un orage qui te plonge

Enfin au gouffre de la mort.

Tout ce Monde est un tabourin qui sonne
L’alarme au Monde, & cruel espoingonne
Fils contre pere, & sgavez vous comment?
Par un moyen qui n’est fait que de vent.
Monde, dis moy, d’od vient qu’un simple son
Qui sort de peaux, qu’on bat sur une escorce,
Peut esmouvoir d’une telle fagon

Encontre toy la force de ta force.

Monde, pour quoy fuis tu? pour cercher asseurance.
Et si ce n’est en toy, ol la trouveras tu?

Ou le Monde n’est pas du Monde combattuy,

Le Monde se faict il 3 soy mesmes offence?

Ouy trop, car en la terre, au feu en Iair, en I'onde,
Le monde s’occit, s’ard & se noye, & se pend.
Monde, fui donc au ciel : car fol est qui s’attend
D’anchrer sa nef flottante, en I'Euripe du Monde.

21.

24,

Plustost les yeux du firmament,
Seront sans reglé mouvement,
Et vagabonde

Ne sera I'onde,

Plustost qu’on voye desplacee
Des vains appas

De ces lieux bas

Du Mondain la folle pensee.

Peintre, si tu tires le Monde,

Ne le pein pas de forme ronde.
Car ce qui en rond est pourtraict
Est estimé du tout parfait :

Et le Monde ne le peut estre,
O\ defaut le souverain bien,

Et ol tant seulement le rien

Et linconstance prennent étre.

Et le Monde & la mort entre eux se desguiserent,

Un jour pour pouvoir mieux ’homme Mondain surprendre.
L’adjournent pour ce fait, & puis I'interroguerent,

Qu’il dist auquel des deux pour serf se vouloit rendre.
L’homme Mondain cuidant ne s’adonner qu’au Monde,

Par le Monde trompeur s’asservit a la mort.

Mais se voyant deceu il appella du tort

A un qui par sa mort chassa la mort du Monde.

Le Monde est un grand parlement.
Son advocat est Parrogance,

Son solliciteur est 'offense,

Son procureur vain pensement.
L’huissier qui les causes appelle
Est le remors : juge, la Mort,

Qui prononce en dernier resort
L’arrest de la peine eternelle.

Vous peuples bazanez, lesquels le gain attire,
Ores a recercher une inconnue mer,

Ores devers la Tane & vers l'inde ramer,

Fondans tout vostre espoir sur le vol d’un navire,
Pour patron qu’avez vous que vaine passion,

Pour timon qu’avarice, & pour voile que rage?

Et poussez par le vent de toute ambition,

Que pensez vous gaigner, qu’un asseuré naufrage?

Le Monde est un pelerinage.

Les meschans forcenez de rage

Y sont les devots pelerins,

Qui fourvoyez des droits chemins
Tombent en la fosse profonde

De la mort. Mais 6 toy, mon Dieu,
Guidant mes pas en autre lieu,
Tire moy du chemin du Monde.



